
Cynhaliwyd y Gymanfa Gyffredinol ar 8-10 Gorffennaf eleni ym Mhrifysgol Glyndfir ac yn Eglwys Trinity, Wrecsam.
Daeth tua 120 o gynrychiolwyr, ymwelwyr a gweithwyr at ei gilydd i addoli, cymdeithasu, adlewyrchu ar y flwyddyn a fu

ac i edrych ymlaen at y flwyddyn sydd i ddod.

“Crist cyn capel, y groes cyn gwlad, defosiwn cyn diwylliant”

Blas ar weithgarwch Cymanfa Gyffredinol Eglwys Bresbyteraidd Cymru 2019

Llais yGymanfa

Yn ei anerchiad ffarwel,
dewisodd y Llywydd, yn
destun, cyhoeddiad yr
angylion i’r bugeiliaid am
enedigaeth Iesu a fydd yn
“Grist yr Arglwydd.” Ei
thema y flwyddyn flaenorol
oedd “Crist cyn Capel, Croes
cyn gwlad, cyffes cyn
Diwylliant” a dyma oedd ei
dri phen.

Nid cymdeithas gadwraeth
mohono’n ni ac nid ydym
wedi’n galw i ddiogelu
adeiladau, na ‘chwaith yr hyn
a ystyriwn yn “ddiwylliant capel”. Mae inni ffydd fyw ac
mae gofyn i Grist a’i ddysgeidiaeth bob amser fod yn brif
ystyriaeth yn ein bywydau. Ein galwad ydy i ddatgan cariad
radical Crist, yr Un a’n carodd ninnau’n gyntaf. 

O gymryd ein ffydd o ddifrif, fe fydd adegau pan wynebwn
ddewis rhwng dilyn ffordd y wladwriaeth neu ffordd y groes,
ffordd Iesu yn hytrach na ffordd y “ni neu nhw”. Eto, mae’n
rhaid inni ddangos cariad Iesu, a’n galwodd i garu ein
gelynion. 

Mae diwylliant yn glodwiw i unrhyw genedl, ond hyd yn oed
pan fo’r diwylliant hwnnw’n deillio o orffennol crefyddol,
dydy hi ddim yn ddigonol i fodloni ar gydymffurfio â’r
diwylliant hwnnw yn ein bywydau. Rhaid cadarnhau o’r
newydd a datgan yn ein bywydau, mai Iesu ydy’r Arglwydd. 

Y Parchg. Brian Matthews

“Crist cyn capel, y groes cyn
gwlad, defosiwn cyn diwylliant” Brodor o Gaernarfon yw’r

Parchg Marcus Wyn Robinson,
BD, RN. Dechreuodd bregethu
yn ddeunaw oed! Graddiodd
mewn Diwinyddiaeth a
chychwynnodd ei
weinidogaeth yn Llanberis a
Nant Peris ym 1978.
Derbyniodd yr alwad i
wasanaethu fel Caplan yn y
Llynges Frenhinol yn 1982 ac
wedi gyrfa amrywiol ar dir a
môr ymddeolodd ar droad y
ganrif wedi cyflawni’r swydd o
fod yn Ysgrifennydd
Caplaniaeth y Llynges. Dychwelodd i Gymru fel Caplan
Diwydiannol Gogledd Ddwyrain Cymru gyda gofal o eglwysi
Rhostyllen ac Acrefair. Yn 2007 daeth yn ôl llawn cylch fel
gweinidog Bethel, Brynrefail, Caeathro, a Llanrug. Ef yw
Ysgrifennydd y Gymdeithasfa yn y Gogledd.

Y Llywydd Newydd

Thema’r Llywydd am y flwyddyn sydd i ddod
Wrth ystyried y thema ganolog ar gyfer y flwyddyn nesaf,
credaf fod y geiriau â ddatguddiwyd i Paul yn galondid i
ni gyd. “Digon i ti fy ngras i; mewn gwendid y daw
fy nerth i’w anterth.” (2 Corinthiaid 12:9). Nid dyma’r
amser i gwyno am ein gwendid fel Cyfundeb. Dyma’r
amser i gael ein hatgoffa o natur Ei ras a’i gariad sydd
wedi sicrhau ennill y frwydr drwy ymdrechion ein
Ceidwad. Mae darganfod gras mewn gwendid yn creu
gobaith. Felly yn ein gwendid ymlaen â ni gan gofio’n
ddyddiol cadernid ei addewid – “Digon i ti fy ngras i.”

Y Parchg. Brian Matthews

Sylwadau’r Ysgrifennydd
Cyffredinol
Cynhaliwyd sesiwn fuddiol
iawn yn ystod y Gymanfa, yn
gwrando ar Lywydd Cymanfa
Eglwys Bresbyteraidd yr Alban
yn rhannu am eu strategaeth
newydd, strategaeth sydd yn
canolbwyntio ar fuddsoddi
mewn gweithgarwch newydd,
ac mewn ymdrechion newydd i
sicrhau’r hyn y maent yn ei
alw yn ‘ofod gydag adnoddau
da mewn lleoliadau da’. 
Y maent yn disgwyl plannu tua 100 o gynulleidfaoedd
newydd dros y pum mlynedd nesaf, tra eu bod hefyd am
ostwng nifer eu henaduriaethau o 43 i 12.
Yr un yw ein bwriadau, bwriadau i gyfuno awydd i weld
gwaith perthnasol, a gwaith strategol. Penderfynwyd yn y
Gymanfa ein bod i weithio ar strategaeth integredig, a
gwneud hynny yn wyneb realiti ein cyflwr. Wrth siarad ar y
radio y Sul wedi’r Gymanfa, awgrymwyd y dylai ein
blaenoriaeth fod ar gynnal yr hyn sydd gennym, yn hytrach
na chychwyn gwaith newydd. Dywedwyd hyn er bod y
gyllideb a gytunwyd ar gyfer Gweinidogaeth a Chenhadaeth
yn 2020, yn rhagweld gwario tua £3.4 miliwn, gyda £3.3
miliwn o hyn ar y gwaith yr ydym yn ei wneud yn barod.
Golyga hyn y byddwn yn gwario llai na 3% ar ein
gweinidogaethau newydd!
Ochr yn ochr â’r bwriad, pwysleisiwyd yr angen i gynyddu
ein cydweithio eciwmenaidd i hybu ein bwriadau. Er nad
yw’r ymateb cychwynnol wedi bod yn arbennig o
gadarnhaol, eto, byddwn yn ceisio dyfalbarhau i sylweddoli’r
dymuniad i weithio gyda’n partneriaid traddodiadol a
phartneriaid newydd.
Er bod rhan helaeth o waith y Gymanfa yn gorfod
canolbwyntio ar faterion yn ymwneud â’n gweinyddiad, eto
sylweddolwyd, yn arbennig yng ngoleuni cyflwyniad ein Tîm
Plant ac Ieuenctid brynhawn Mawrth, mae’r her yw sicrhau
fod y gwaith o gyhoeddi Iesu yn gwbl ganolog i’r Eglwys.
Yng nghanol llu o flaenoriaethau a diddordebau eraill,
dyma’r newyddion sy’n mynnu ein hymroddiad, ein haberth,
yn mynnu ein bywyd.

Y Parchg. Meirion Morris

Mae Eglwys Yr Alban yn
gweld yr angen i newid!
Wedi gwybod bod angen newid ers
o leiaf hanner can mlynedd, fe
gymeradwywyd cynllun radical o’r
diwedd eleni. Er bod newid yn
golygu colled ac felly poen, fe
gydnabuwyd bod poen newid am
fod yn llai na’r boen o beidio â
newid. Roedd lleihad mewn
niferoedd, prinder gweinidogion,
gormod o adeiladau, prinder plant
a phwysedd ar gyllid yn gorfodi
newid. Cytunwyd ar newidiadau
ar bob lefel. Mae’r Brif Swyddfa i dorri ei gwariant o 20-
30%. Bydd Henaduriaethau’n cael eu cyfuno wrth inni
symud o 40 i 12. Bydd y Gymanfa Gyffredinol yn cael ei
lleihau, ynghyd â symleiddio strwythur pwyllgorau. Ar yr un
pryd, mae adnoddau arwyddocaol yn cael eu rhyddhau trwy
gronfa dwf ar gyfer mentrau lleol. Dyma arian ein ‘Cronfa
diwrnod glawog’, ond ystyriwyd fod y diwrnod hwnnw wedi
cyrraedd bellach! Mae gwaith yn cael ei wneud i nodi
anghenion ac ymgysylltiad y rhai dan 40, cenedlaethau’r
Gen X a Gen Y, ac i’w cyflenwi ag adnoddau priodol. Rydyn
ni’n ystyried adeiladau annwyl ond drud eu cynnal ac yn
gweithio tuag at “ofodau cyflawn yn y mannau iawn”. Mae
popeth ynghlwm â’r broses o newid a’r dyhead ydy ymateb i
alwad Iesu, “Dilynwch fi”. Yn y pen draw, fe fydd angen in ni
fod yn ddewr ac yn drugarog, yn bobl gwbl onest, y medrir
ymddiried ynddynt. Yn derfynol, rhaid i ni ddibynnu’n llwyr
a gweddigar ar Dduw os am droi penderfyniadau yn
weithredoedd.

Y Gwir Barchg. Colin Sinclair
Llywydd Eglwys yr Alban

Darlithoedd y Gymanfa
Dau o uchafbwyntiau’r Gymanfa
Gyffredinol eleni oedd y
Ddarlith Davies draddodwyd
gan y Parchg T. Evan Morgan a’r
ddarlith hanes gan y Parchg
Gerallt Lloyd Evans.
Gwerthfawrogwyd y ddau
gyflwyniad yn fawr a bu llawer
o drafod ar eu cynnwys.

Pwnc Evan Morgan oedd ‘Yr
Eglwys Gynhwysol’ a’i neges
oedd bod yn rhaid i’r Eglwys fod
mor gynhwysol â Christ ei hun.
Nid dewis ychwanegol i
ddilynwyr Crist oedd hynny,
meddai, ond anghenraid cwbl hanfodol. Bu i Iesu ymwneud
â phob math o bobl oedd yn cael eu diystyru a’u hamharchu
a’u gwthio i ymylon cymdeithas, ac o hynny tarddodd ffordd
newydd o fyw. Bod yn gynhwysol yw adlewyrchu cariad
diamod Duw.

*   *   *
Testun y ddarlith hanes oedd y Parchedig William Llywelyn
Lloyd (1879–1940). Dyma un o bregethwyr Cymraeg mwyaf
poblogaidd ei gyfnod a’i nodwedd arbennig oedd ei allu i
gyflwyno mewn modd enillgar yr apêl i ddod at Grist.
Cyflwynodd y darlithydd dri darlun ohono – yn ymollwng i
Ddiwygiad 1904–05, yn ymorol am y bechgyn yn ystod y
Rhyfel Mawr, ac yn ymroi i bregethu. Pwysleisiodd
arwyddocâd cadw’n fyw yng nghof cyffredin y Cyfundeb,
gymeriadau o’r fath er mwyn deall ein hanes yn well a
gwerthfawrogi’n fwy grym a dylanwad pregethu.

Y Parchg. Dr Elwyn Richards

Y Parchg.
Gerallt Lloyd EvansEmyr Williams,

Joy Williams
a’r Parchg.
Ian Sims o
Henaduriaeth
Myrddin

Grfip canu
cyflwyniad yr

Is-bwyllgor
Plant ac

Ieuenctid

Adran Gyhoeddi
Diolchwyd i’r Parch. Edwin Hughes,
cyn-gadeirydd yr Adran, am ei arweiniad dros
y blynyddoedd. Cyfeiriwyd hefyd at lafur
diwyd golygyddion cyhoeddiadau’r enwad:
Y Parch. Ddr Watcyn James, golygydd Y
Goleuad; Y Parch. Huw Powell-Davies,
golygydd y ‘Pedair Tudalen’ a’r Parch. Iain
Hodgins, golygydd The Treasury.
Gwahoddwyd yr Athro Emeritws Densil
Morgan, golygydd Y Traethodydd, i sôn am rai
newidiadau i’r cylchgrawn, yn cynnwys
gwefan newydd: www.ytraethodydd.cymru, a
chafwyd cipolwg ar waith y Parch. Gwyn
Rhydderch yn hyrwyddo deunyddiau digidol, cyfoes. Yn bennaf oll, apeliwyd am
gefnogaeth aelodau’r enwad i waith yr Adran drwy danysgrifio i’r cyhoeddiadau
hyn.

Marian Beech Hughes

Fy ngweledigaeth

“Dwi’n edrych ymlaen at
weinidogaeth leol gyson, cymwys,
gweddigar a llawen – dyna’r hyn
dwi’n anelu ato. Dwi’n mwynhau
dawnsio a’r her a’r pleser o
gydamseru gyda phartner neu
mewn grfip. Mae 1 Ioan 2.9 yn sôn
am bwysigrwydd gysondeb ein
geiriau a’n gweithredoedd. Yr her i
mi’n bersonol, fel dilynwr Crist, ac i
ni, fel grfip o eglwysi, ydy meithrin
y cysondeb hwnnw yn ein ‘dawns
gyda Duw’, Ei garu â’n holl galon
a’n meddwl, a dangos hynny wrth
garu a gwasanaethu ein cymunedau,
er mwyn i bawb sy’n gwylio’n
bywydau gael eu dwyn at Iesu.”

Monica O’Dea

Coginio@Capel
Yn dilyn gwaith gyda phrosiect Fresh
Expressions lleol ym Milton Keynes,
dan yr enw Cook@Chapel, fe
benderfynais lansio fy fersiwn fy hun i
bobl ifanc Eglwys Bresbyteraidd Bae
Penrhyn ac Eglwys Gloddaeth
(Llandudno).

Mae 15 o bobl ifanc yn mynychu’n gyson
gyda thîm o ryw 4 gwirfoddolwr i’m
helpu cynnal y sesiwn. Rydyn ni eisoes
wedi coginio amrywiaeth o brydau gan
gynnwys fajitas, pizza, crymbl afal a
chwcis Siocled.

Rydyn ni hefyd yn gwneud yn sifir bod
pob sesiwn yn cynnwys stori neu adnod
o’r Beibl, sy’n cael ei gymhwyso i’n
bywydau, yn ogystal â chyfle i weddïo
gyda’n gilydd.

Fy ngobaith ar gyfer y dyfodol ydy bod
modd inni redeg y grfip yn fwy
rheolaidd a threfnu noson i’r bobl ifanc
allu coginio i’w teuluoedd hefyd.

Amy Jasper

Gwaith Ysgolion yng Nghaerffili
Mae’r byd wedi newid! Dydy
rhieni ddim yn mynd â’u plant i’r
capel rhagor felly mae’n rhaid i
ni fynd allan i rannu’r efengyl.

Rydw i’n gweithio mewn tair
ysgol gynradd Gymraeg ac un
ysgol gyfun yng Nghaerffili. Mae
gen i berthynas dda gyda’r
Ysgolion ac mae’r drws ar agor i
mi ym mhob un. Ddiolch i Dduw! 

Dwi mewn cysylltiad â phob
plentyn yn yr Ysgolion cynradd,
trwy nifer o wahanol
weithgareddau. Wrth i mi ymweld
â’r ysgolion, mae’r plant a’i rhieni yn fwy agored i mi a’r Beibl. 

Plîs gweddïwch dros y gwaith ysgolion sydd yn mynd ymlaen drwy Gymru. 

Nicola Roylance

Nicola Roylance ac Amy Jasper

Adran Ymgeiswyr
a Hyfforddiant
Anfonwyd cofion at Gadeirydd yr
Adran, y Parchg Aneurin Owen
yn ei waeledd. Cyfeiriwyd at y
cyd-weithio cyd-enwadol a’r
trafodaethau sydd ar y gweill
efo’r Coleg Cymraeg
Cenedlaethol a’r Fforwm Eglwysi
Rhyddion ar hyfforddiant, gyda’r
bwriad o lunio prosbectws
newydd ar gyfer hyfforddi
Gweinidogion. Ymysg y
cynlluniau sydd ar y gweill, mae
cydweithio hefyd gydag Eglwys
Bresbyteraidd yr India, sustem
newydd o raeadru hyfforddiant
yn lleol, a chynhyrchu Llawlyfr
Ymarfer da ar gyfer Mentora.
Mae cynllun newydd cyfnod
astudiaeth i Weinidogion hefyd
wedi ei gymeradwyo. Mae pedwar
ymgeisydd gennym gyda dau ar
dir i dderbyn galwad.

Y Parchg. Brian H. Jones

Marian Beech Hughes

Dau hen greadur o Fôn! Y Parchgion
Trefor Lewis a Richard Jones

Trefeca – “O ddoe
tuag at yfory”
Mae arolwg bob amser yn beth da.
Mae yn dangos cryfderau ac yn hanes
Trefeca, yn dangos ambell wendid yn
yr un modd. Ar ôl 2018 galed, rydym
yn edrych ymlaen at y blynyddoedd
sydd i ddod. Mae’r grant blynyddol a
dderbynnir – sy’n mynd i barhau tan
2021 o leiaf – yn galondid mawr. 
Er mwyn gwireddu gweledigaeth
Trefeca, mae’n bwysig bod cyd-weithio
agos rhwng yr Adrannau, y
Cymdeithasau, yr Henaduriaethau a’r
Eglwysi. Y mae geiriau yn annigonol i
gwmpasu’r hyn mae Trefeca wedi dod
i olygu i gymaint, yr hyn mae’n ei
gynrychioli yn ein hanes a chymaint
fyddai ei golled i’r Cyfundeb. 

Mel Morgans

Am fwy o luniau o’r Gymanfa, ewch i: https://bit.ly/2kcDPeh

Adran Eciwmenaidd
a’r Eglwys Fyd Eang 
Mae Comisiwn yr Eglwysi
Cyfamodol, trwy ei banel ffydd a
Threfn, wedi llunio dogfen sy’n
amlinellu popeth y mae modd i ni ei
wneud ar y cyd, yn lleol gydag
Enwadau eraill sy’n rhan o’r
cyfamod. Mae gwaith Cytûn yn
parhau a derbynnir diweddariadau
cyson.
Fe anfonon ni gynrychiolwyr i
Daiwan, Mizoram ac amryw o
gynadleddau yn ystod y flwyddyn.
Hefyd, croesawyd i Gymru Gôr Synod
Mizoram a phobl ifanc o Daiwan.
Mae’r Adran yn parhau i dderbyn
adroddiadau gan amrywiol gyrff
ecwmenaidd rhyngwladol.

Y Parchg. Brian Matthews

Adran Eglwys a chymdeithas
Talwyd teyrnged i waith diflino Cadeirydd yr
Adran, y diweddar Athro Noel Lloyd.
Fe gofir am y meddwl miniog, yr ysgolhaig
rhyngwladol, yr anrhydeddau a dderbyniodd
ond yn anad dim y Cristion o argyhoeddiad a
chonsyrn real am ei gyd-ddyn. 
Cyfeiriwyd at y canlynol yn y Gymanfa fel
rhagflas o waith di-ffiniau yr Adran:-
• Gwaith Cyngor Eglwysi’r Byd ym

Mhalestina. 
• Gwybodaeth am y mudiad Boycott, Divest

and Sanctions.
• Yr heriau cymdeithasol ac ansicrwydd

economaidd yn sgil Brexit. 
• Gwaith yr Adran yn lobïo, ymateb a chodi ymwybyddiaeth o bapurau

ymgynghorol a deddfwriaeth yn cynnwys y Mesur ar Gaethwasiaeth Fodern,
gamblo, ysgariad di-fai, dementia a`r berthynas rhwng gofal cymdeithasol a
gofal iechyd a`r newidiadau yn y byd addysg.

Bronwen Morgan

Adran Ymgeiswyr
a Hyfforddiant
Anfonwyd cofion at Gadeirydd yr
Adran, y Parchg Aneurin Owen yn
ei waeledd. Cyfeiriwyd at y cyd-
weithio cyd-enwadol a’r
trafodaethau sydd ar y gweill efo’r
Coleg Cymraeg Cenedlaethol a’r
Fforwm Eglwysi Rhyddion ar
hyfforddiant, gyda’r bwriad o lunio
prosbectws newydd ar gyfer
hyfforddi Gweinidogion. Ymysg y
cynlluniau sydd ar y gweill, mae
cydweithio hefyd gydag Eglwys
Bresbyteraidd yr India, sustem
newydd o raeadru hyfforddiant yn
lleol, a chynhyrchu Llawlyfr
Ymarfer da ar gyfer Mentora. Mae
cynllun newydd cyfnod astudiaeth i
Weinidogion hefyd wedi ei
gymeradwyo. Mae pedwar
ymgeisydd gennym gyda dau ar dir i
dderbyn galwad.

Y Parchg. Brian H. Jones

Is-bwyllgor
y Chwiorydd
Canolbwyntiodd cyflwyniad
Is-bwyllgor y Chwiorydd (IBCh) ar
brosiectau cenhadaeth a gefnogir
gartref ac yn rhyngwladol.
Defnyddiodd Samantha Hodgins
grant gan yr IBCh i hybu sawl
prosiect cenhadol ym Mhort Talbot,
gan gynnwys trin gwallt mewnfudwyr
o Syria a grfip plantos bach.
Cyflwynwyd ffilm fer ar hanes
Dr Graham Thomas a’r elusen
HIV/AIDS Lesotho (sydd ar gael ar
wefan PCW), genhadaeth yr ydym
wedi ei chefnogi ers 3 mlynedd
bellach.
Un o’r prosiectau cenhadol newydd
fyddwn yn ei ariannu, yw
Cynghorydd ar gyfer ward Grace, sy’n
trin y rhai sy’n dioddef oherwydd
camddefnyddio sylweddau, yn
ysbyty’r Synod yn Durtlang, Mizoram. 
Ein thema newydd yw John 6:35,
‘Myfi yw bara’r bywyd’ ac mae
adnoddau pwrpasol ar gael ar y
thema.

Sarah Morris

Panel Diogelwch
Beth yw ein hymateb wrth glywed y
gair DIOGELU? Ydyn ni’n ystyried
diogelu fel baich a blwch cyfreithiol y
mae’n rhaid ei dicio neu yn hytrach
rywbeth sy’n ein hannog i greu
amgylchedd diogel sy’n galluogi ein
pobl fregus, gweithwyr a
gwirfoddolwyr i ffynnu? Yn ei hanfod,
mae cydymffurfio â’n polisïau
diogelu, yn sicrhau ffordd atebol a
thryloyw o ddangos consyrn
gwirioneddol a gweithgar am blant a
phobl fregus a phawb sy’n perthyn i’n
heglwysi. Y neges bob tro yw bod y
Llawlyfr Diogelu Grwpiau Bregus a ‘r
Swyddogion Panel yma i’ch cefnogi
gyda phob elfen o ddiogelu.
www.paneldiogelwch.org.uk

Julie Edwards

Y Parchg. David Jones oedd yn arwain
myfyrdodau a gweddïau boreau’r

Gymanfa.

Y Parchg. Evan Morgan, Caerdydd.
Llywydd 2020-2021.

Y Parchgion Megan Williams a
Gwenda Richards.

Aled Job
â’i baned!


